
Ysgol Gynradd Tre Uchaf

Trosolwg ar gyfer Ymgeiswyr
Ein Gweledigaeth ar gyfer Tre Uchaf

Mae Tre Uchaf yn ysgol bositif, gynhwysol, sy’n gwrando.  Caiff pawb ei annog i fod y gorau y gallant fod ac i wneud cyfraniad.  Mae’r ysgol yn darparu profiadau ymarferol, ysgogol a newydd i’r plant gan eu helpu i fagu hyder, gwybodaeth a chariad at ddysgu. 

Amcanion
Ein nod yw helpu’n disgyblion i .....

· Parchu eu hunain, y naill a’r llall, oedolion a’r amgylchedd
· Bod yn hyderus gyda sgiliau sylfaenol siarad, darllen, ysgrifennu a mathemateg
· Gwybod sut i ganfod yr wybodaeth y mae arnynt ei hangen
· Ennill sgiliau ymarferol fydd yn eu helpu yn eu bywydau
· Gallu cyd-dynnu’n dda gyda’r naill a’r llall
· Bod yn ddidwyll a charedig 

Gwybod am a chyfrannu at eu cymuned leol a’r byd ehangach
· Dathlu’n diwylliant Cymreig a defnyddio’r iaith Gymraeg
· Bod yn ddiogel, ffit, dedwydd ac iach
· Deall eu teimladau’u hunain a bod yn hyderus wrth ddweud sut maent yn teimlo
· Mwynhau heriau newydd, pobl newydd a lleoedd newydd a gwerthfawrogi amrywiaeth
Mae gan Ysgol Gynradd Tre Uchaf ar hyn o bryd 237 o ddisgyblion ar y gofrestr.  Mae yna ddeg o ddosbarthiadau yn gyfan gwbl, yn cynnwys meithrinfa ran amser a dau o Gyfleusterau Addysgu Arbenigol ar gyfer plant ag anawsterau dysgu canolig i ddifrifol.  Lleolir yr ysgol mewn ardal gymdeithasol gymysg ym mhentref Casllwchwr.

Mwynhawn ddarn o dir helaeth iawn iaddysgu, yn cynnwys cae chwarae mawr, ardal goetir a lleoedd awyr agored sy’n uniongyrchol hygyrch o ystafelloedd dosbarth Cyfnod Sylfaen.  Mae campfa sylweddol gydag ystafelloedd newid/ystafelloedd cymunedol amlddefnydd, y mae un ohonynt yn ymgorffori cegin, yn adnodd ardderchog ar gyfer yr ysgol a’r gymuned, fel ei gilydd.  Yn fewnol, fe wnawn ddefnydd ardderchog o’r lle gwag ac mae gennym nifer o ystafelloedd ychwanegol lle y gallwn gynorthwyo’n disgyblion, yn cynnwys Ystafell Fagwraeth.
Rydym yn neilltuol o falch o’n darpariaeth i blant sydd ag ystod eang iawn o anghenion a galluoedd.  Yn yr un modd, mae cyfleoedd ar gael i blant mwy galluog ddatblygu’u doniau drwy brosiectau cerddorol, drama, chwaraeon a chlybiau diddordeb arbennig.  Rydym yn y blynyddoedd diwethaf wedi cynyddu’n raddol y ganran o ddisgyblion sy’n cyflawni’r lefelau uchaf ar ddiwedd Cyfnod Sylfaen a Chyfnod Allweddol 2.  Nid yw’n Dangosydd Pynciau Craidd yn amrywio’n sylweddol o flwyddyn i flwyddyn, o ganlyniad i gyfansoddiad amrywiol ein cohortau.

Mae Tre Uchaf yn ysgol Ymarfer Adferol ac rydym yn gweithio’n galed i rymuso disgyblion i gymryd cyfrifoldeb drostynt eu hunain a’u gweithredoedd.

Anogir rhieni i gymryd rôl weithredol yn yr ysgol ac maent at ei gilydd yn gefnogol iawn.  Mae gennym Gymdeithas Rhieni ac Athrawon fechan ond gweithredol, sydd wedi codi arian i brynu cyfarpar chwarae yn yr awyr agored, beiciau a dodrefn chwarae ar gyfer ein meithrinfa.  Mae Grwp Ffocws Rhieni yn cyfarfod unwaith bob hanner tymor i drafod materion ysgol, ac mae’r cyfarfodydd hyn yn ffurfio rhan annatod o’n hunanwerthuso.  Mae rhieni hefyd yn mynychu gwasanaethau i ddosbarthiadau, arddangosfeydd o waith plant a boreau agored.
Mae gan ein disgyblion lawer o gyfleoedd i fod yn rhan o’r gymuned leol drwy ymweliadau addysgol â thirnodau lleol, perfformiadau cymunedol o fewn a’r tu allan i’r ysgol, a thrwy groesawu arbenigedd lleol i mewn i’r ysgol.  

Gellir canfod rhagor o wybodaeth am Dre Uchaf ar ein gwefan: 

https://tre-uchaf-primary-schoo1.j2webby.com

